
Marc’h e zivskouarn marc’h ha mojenn Tristan

Ur gerig a-raok

N’heller ket lenn pep tra e koulz. Setu, nebeut amzer goude bezaii kaset d’Hor Yezh
ma fennad-skrid diwar-benn Neptune Hippius' eo degouezhet din gofit ez eus bet adkavet, e
2004, ul lodenn vras eus delwenn doue ar mor. Graet ar gavadenn gant ur baleer, war
draezhenn ar Ri, nepell diouzh al lec’h ma voe kavet ar sichenn e 1948. Bremaii ez eus tu da
welet an delwenn war he sichenn e Mirdi departamant Penn-ar-Bed, e Kemper®.

Ur vojenn hollgeltiek

Un dudenn all a zo liammet a-dost ouzh ar roue Marc’h, Tristan an hini eo. En e
romant Tristan et Iseut e ra anv Beroul eus mojenn roue Marc’h e ziskouarn marc’h, diwar-
benn ar roue Mark, eontr Tristan’. Evel mojenn ar roue Marc’h, mojenn Tristan hag Izolde a
zo hollgeltiek. Peb pobl keltiek he deus degaset he lod d’he sevel ha d’he stummaifi. Anv
Tristan a zever eus ar stumm henbredenek Drustdno-, boutin d’an holl poblot predenek”, hag
en deus roet an anv piktek Drostan, testeniakaet en ur skrid latin savet war-dro 950. Ar skrid-
se a zo ennafi ur roll eus roueed Piktia, en o zouez Drostan hag e dad Talorgan. Drostan,
Drosten a gaver c’hoazh war enskrivaduriot ogamek a sav d’an 8vet-9vet kantved’. En
Iwerzhon eo meneget Drust evel kavandad Cuchulainn e Tochmarc Emer, un danevell lakaet
dre skrid en 10vet kantved. En ul lodenn eus an danevell-se e vefe bet Drust haroz kentafi an
istor e-lec’h Cuchulainn rak elfennot hefivel ouzh mojenn Tristan hag Izolde a gaver enni®.
Levezon Iwerzhon war ar vojenn-se a anavezer ivez e lae Chievrefueil’. Met an danevell
dostail ouzh mojenn Tristan eo, hep mar ebet, Diarmaid ha Grainne, testeniakaet ken abred
hag an 10vet kantved®. Drystan mab Tallwch, hefivel ouzh Drostan mab Talorgan, a zo
meneget e meur a driadenn gembraek’, e-touez pevar marc’heg warn-ugent lez Arzhur'’, hag
en ur varzhoneg savet en 12vet kantved, n’eus deuet betek ennomp nemet darnou anezhi,

miret e Levr Du Caerfyrddin''. Drystan a vez sellet outafi en triadennoti evel ur brezelour
meur (ur penn en emgann) met dreist-holl evel un amourouz meur, sot gant Essyllt, gwreg e
eontr March (triadenn 71). Essyllt, evit he c’helo, a zo meneget e-touez teir gwreg avoultr
Enez-Preden (triadenn 80, 210) ha hec’h anv a zeu war-wel e Kulhwch hag Olwen". Ar
meneg koshaii eus an daou amourouz eo an enskrivadur eus ar 6vet kantved a gaver war piler
maen aber Fowy, nepell diouzh Castel-Dore e Kerne-Veur : dRVSTA[N]VS HIC IACIT
CVNOMORI FILIVS CVM DOMINA OVSILLA" Peuzhefivel eo dRVSTA[N]VS ouzh ar
stumm henbredenek boutin. Enskrivadur Fowy a laka Drustanus da vezafi mab Cunomorus —
Konveur eta, a veze graet Marc anezhafi ivez — da lavaret eo March mab Meirchi0n14, eontr
Drystan e hengoun Kembre. Padal, Kerne-Veur eo al lec’h pennaii ma voe gwriziennet ar
vojenn ennafi, evel m’en diskouez al lec’hanvadurethS, hryt Eselt, da skouer, «roudour
Izolde », un anv-lec’h e parrez Sant-Keverne (e-kichen Kap Lizard), testeniakaet adal 967'°,
Bez’ ez eus ivez ur stumm brezhonek eus anv Tristan e Douarnenez, insula Trestanni,
testeniakaet er 14vet kantved met anavezet abretoc’h moarvat, evel ma vo gwelet izelikoc’h.

Ar vojenn war ar c’hevandir

Mojenn Tristan a oa anavezet war ar c’hevandir abaoe penn-kentafi an 12vet kantved
da nebeutai. Ar menegou kentaii a gaver er varzhoniezh okitanek e-tro 1135 gant an
troubadour Cercamon'’. Chrétien de Troyes a skrivas a-raok 1176 ur romant del roi Marc et
d’Ysalt la blonde, bet kollet, evel m’eo bet kollet oberenn La Chievre, marteze an trouver
Robert eus Reimslg, meneget e eil skourr Le Romant de Renard, savet e-tro 1175'. En
hevelep koulz, e-tro 1170-1173, e voe skrivet Tristan et Yseut gant Thomas a Vro-Saoz. E
oberenn a voe troet en alamaneg gant Gottfried von Strassburg e penn-kentafi an 13vet
kantved (1200-1210). Andon Thomas, evel m’en disklérias e-unan, eo ar c’honter kembreat
Breri*’, da lavaret eo ar fabulator Bledhericus meneget gant Giraldus Cambrensis e Descriptio
Kambriae. Bledhericus, pe Bleddri ap Cadivor (1070/1080-1130/1140), a zalc’he douarou e
Dyfed ha reifl a reas e skoazell d’an Normaned staliet e kreisteiz Kembre. Lesanvet e veze
Latemeri, « jubennour » (henc’halleg : latinier ; ar ger-se a roas an anv-den Latimer e Bro-
Saoz, Latimier e Breizh), dre ma ouie meur a yezh moarvat. Pa ouie ivez, hervez Thomas, an
holl istoriou diwar-benn ar roueed hag ar gonted bet e Enez-Preden e oa neuze an hanterour
gwellai da dreuzkas mojenn Tristan ha danevellou all eus Kembre da Vro-Saoz”'. Diouzh un
tu all, ar ¢c’honter norman Beroul hag ar skrivagner alaman Eilhart von Oberg a arveras o daou

an hevelep andon dre skrid da sevel, en hevelep mare koulz laret, bep ur romant diwar-benn
mojenn Tristan hag Izolde**. Gellout a c’heller dispartiaii ar skridot henc’hallek e daou skourr
neuze, diouzh o andoniou : ar skourr kembreat, a reer « kourtes » anezhafl ivez dre ma tever
romant Thomas dioutaii (pe c’hoazh lae ar Chievrefueil, romant Gottfried von Strassburg,
Folie Tristan e dornskrid Oxford hag ar saga norzhek), hag ar skourr kerneveurat, pe
« boutin » a roas danvez da vBeroul hag Eilhart da sevel o oberennou (stagaii a reer Folie
Tristan e dornskrid Bern ouzh ar skourr—se)23 . Rak anviou-lec’h Kerne-Veur a zo stankoc’h
ha resisoc’h e romantou Beroul hag Eilhart eget e stummou all ar vojenn, ar pezh a ziskouez
emafl o andon eno. Padal, an holl skrivagnerien-se a embannas fraezh ha sklaer e veze skignet
dre gomz stummon all eus mojenn Tristan gant konterien ha janglerien®*. Gellout a reer
merzout ivez ez eus bet roet ul lec’h bras a-walc’h da Vreizh-Vihan, dreist-holl e stummou
Beroul hag Eilhart.

Bro Tristan

An daou skrivagner-se a lak Tristan da vezafi genidik eus Loenois, Lonois, a vez
tostaet ouzh Lothian e Skos peuraliesai”. Padal e c¢’heller sofijal ivez e Bro-Leon, pe ¢’hoazh
e Douarnenez, evel Bernard Tanguy, en deus lec’hiet eno ar gér Laiounes, Léones roet gant an
douaroniour arab Al-Idrisi en e oberenn Kitdb Rujdr, « levr Roger », ul levr douaroniezh savet
e-tro 1154-1157 en enor da roue Sikilia Roger II (1105-1154), diwar skridou ha titourou dre
gomz bet dastumet e-pad pemzek vloaz. Al levr-se a ro deomp ur sell resis a-walc’h war
douaroniezh korndg Europa ha war aodou ha porzhiou-mor Breizh e-kreiz an 12vet kantved
pergen®®. E-tal da Zouarnenez emaii insula Trestanni, a veze graet Insula Sancti Tutuarni
anezhi betek 1337?7 ha da c’houde Isle Trestain e 1351, Insula Trestanni e 1368%. An
enezenn zo bet annezet abaoe mare ar C’halianed da nebeutafi hag ar Romaned en em stalias
warni ivez”. Ur ¢’hrefiv-lec’h o defe savet, da heul un oppidum galian marteze, ha dre-se e
voe graet Léones eus an enezenn, diwar ar ger latin *Legionense deveret eus legio30. Insula
Sancti Tutuarni a zeu war wel er skridou e 1118 hepken, pa voe roet da venec’h Marmoutier
gant Robert eus Locuuan, eskob Kemper, dezhe da sevel ur prioldi enni’'. Ouzh ar prioldi-se e
voe staget kér-Douarnenez, anvet diwar an enezenn eta, hervez Bernard Tanguy>”. Ken buan
all e c’hellfed kredifi e voe roet anv Tristan d’an enezenn diwar ar romantou henc’hallek
skrivet en 12vet kantved. Koulskoude, Trestan a zo ur stumm skrivet brezhonek rik na zever
ket eus ar stumm lennegel Tristan : « La forme Tristan représentant la prononciation Trostan
est une forme écrite plutdt galloise. La forme bretonne armoricaine correspondante est
Trestan. [...] Tristan est une forme galloise, transmise aux €crivains €trangers par 1’€criture.
Des le 9°™ siecle, on pronongait Dréstan, Trdstan, et on écrivait Dristan, Tristan. Cette forme

Marteze e voe ur peniti gouestlet dezhafi en enezenn kent 1118, met n’ouzer ket kalz tra a-zivout an dra-se.

doit sa dénomination actuelle, contraction de Douar an enes, graphie de 1598, ‘terre de I’ile ». »



remonte A un vieux brittonique Drustdno- commun 2 tous les Brittones™. » Ar stumm gallek
Trestain a ziskouez mat ne zeu ket anv an enezenn eus 7ristan, met eus ur stumm brezhonek a
c’hellfe bezafi kalz koshoc’h eget ar 14vet kantved. Ar stumm Trestan a zo testeniakaet un
tammig abretoc’h e Henbont, en un akt savet e 1334 hag a sell ouzh Guillou Trestan™.
Gellout a rafed sofijal e voe roet daou anv war un dro da Enez Tristan : Tutuarn gant an dud a
Iliz, ha Trestan gant ar peurrest eus ar boblafis™.

Eilhart a ro deomp elfennou all. Da vont eus Lonois da Gerne-Veur e treuzer ar mor :
« Voila comment cette petite troupe quitta le Lonois, traversa la mer et arriva en
Cornouailles... »*°. Tad Tristan eo Rifalin, roue Lonois. Da notennif e kaver Remelin, kont
Leon, e kontadenn Alain Rebrit gant Walter Map37. Ar gontadenn-se, « unan eus ar pouezusai
diellot a zoug testeni eus hol lennegezh kollet, an hini bouezusafi marteze.», hervez Roparzh
Hemon™, a vefe ur seurt chanson de geste savet e Breizh-Vihan diwar darvoudou istorel eus
an 9vet kantved, muntrou ar roueed Erispoe ha Salomon pergen, mesket gant temou mojennel
hollgeltiek, ha treuzkaset e-pad daou c’hantved ken ma voe adstummet ha distummet gant
meur a gonter, moarvat, a-raok bezaii dastumet gant Walter Map e dibenn an 12vet kantved™.
Rifalin a zo moarvat un distresadur eus Rivelen, un anv a gaver stank hag abred e diellevriou
Breizh-Vihan. Rivelen, breur Salomon ha mab Riwallon, kont Poc’her, a oa rector
Cornubiae en 9vet kantved. D’ar mare-se, roueed Breizh Erispoe ha Salomon a reas unan eus
o annez war tor menez Lokorn, nepell diouzh pleg-mor Douarnenez eta’'. Bez’ e voe ivez
Rivelen eus Kraozon, gwaz da diegezh Kerne en 11vet kantved. E verc’h Onwen a zimezas
gant Orscand, eskob Kemper ha breur Alan Canhiart*?. Diouzh un tu all, beskonted Leon a
zalc’he douarou e Kerne adalek hanterenn gentafi an 12vet kantved da nebeutafi, evel gwazed
kont Kerne. E-touez an douarou-se e kaver pergen kreiz Bro-Vigouden (Kemenet), Porzai,
Daoulas ha gourenez Kraozon, a veze graet « douar Rivelen » c’hoazh er 15vet kantved®.
Diwar-se e c’hellfed tostaat « douar Rivelen » e dalc’h gant aotrouien Leon ouzh ar menegou
« Remelin kont Leon » roet gant Walter Map ha « Rifalin roue Leonois » roet gant Eilhart eus
Oberg. Dalc’hou beskonted Leon e Kerne a glot madik a-walc’h gant an tolead m’eo bet
dastumet mojenn roue Marc’h e zivskouarn marc’h. Kement-se a rofe da gredifi eo gant
aotrouien Leon e voe degaset ar vojenn-se da vro Leon eus Kerne, a-gevret gant hini Tristan.
Rak er romant Tristan e komz-plaen, savet en 13vet kantved, ez eus bet lec’hiet un darn eus
an istor e Sant-Fregan hag e Portsall, an daou lec’h nemetail a vro Leon m’eo bet dastumet
mojenn ar roue Marc’h*.

kartenn p. 357, diwar Kernevez, 1988, 14.

4 Caraes, 1987, 38. Da notennifi eo Meliadus anv tad Tristan er romant e komz-plaen, da lavaret eo Meriaduc,
Kenan Meriadec, eta, hendad mojennel aotrouien Leon a veze graet « Conanigenes » anezhe, hervez Le Baud,
1907-22, 111, 85.



Un nebeud anviou all a hafival bezafi orin eus Breizh-Vihan , evel Perinis, floc’h
Izolde e romant Beroul, Denoalen, unan eus an tri zrubard, Rual, pe Roaldr /i Foitenant, tad
mager Tristan e oberenn Gottfried hag er saga norzhek. Gondoine, un trubard all, zo un anv
germanek anavezet abred (819) e Breizh-Vihan™®.

Mamm Tristan eo Blanchefleur hec’h anv er romantou. Un droidigezh eus un anv
brezhonek a c’hellfe bezafi rak alies a-walc’h e veze savet anviou-merc’hed diwar ar ger
« gwenn » (gant ar ster « glan » moarvat) : Onwen, Wenbrit (gwreg Salomon), Gwen-argant,
mamm Triscan eus Gwitreg, da skouer. An Triscan-se a zo mab da Riwallon, un aotrou bihan
eus an Alre hag a voe roet dezhafi dalc’h Gwitreg gant dug Breizh Jafrez lafi e 1008*°. Ret eo
dilezel evit mat ar vartezeadenn savet gant R.S. Loomis diwar ur fazi skrib graet gant Per ar
Baot, a ziskrivas Tristan evit Triscan e Kronikenn Gwitreg47. Al linac’h Tristan mab Riwallon
n’en doa bet tamm levezon ebet war ar vojenn (Tristan mab Rifalin), peogwir eo Triscan ar
stumm orin, testeniakaet e meur a akt dindan ren Alan III*®. Triscanus pe Trescanus a dalvez
« teir ¢’hrezenn » e latin®. Pell-mat emaomp diouzh Drustano- neuze.

Hervez Thomas ha Gottfried von Strassburg eo Tristan orin eus Parmenie, Ermenia er
saga norzhek. Parmenie, Ermenia a zeu moarvat eus Armonicis, an douarou e-tal da Enez
Mon, ur ger implijet gant Yann a Gerne-Veur en e Prophetia Merlini, ha lakaet da vezafi
Armorico dindan bluenn Jafrez Menoe™. Dre ma voe arveret gant Thomas un danevell kontet
gant ar C’hembread Breri e c’heller kredifi emafi Parmenie, Ermenia e hanternoz Kembre
kentoc’h eget e Breizh-Vihan. Padal ez eus peadra da sofijal e voe kemmesket alies an daou
dermen Armonicis hag Armorico. Merzout a reer e vez treuzet ar mor gant Rivalin, roue
Parmenie, da vont eus e vro da lez Marc’h e Tintagel, evel m’en ra Rifalin roue Lonois e
romant Eilhart’!. Er saga norzhek, a zever eus oberenn Thomas, Ermenia a zo ur gér e
kreisteiz Breizh, moarvat e Breizh-Vihan’2. Gottfried a embann ¢’hoazh a-zivout Rivalin :

Beaucoup croient et affirment que le Lohnois était la patrie de ce seigneur et qu’il
en était le roi. Cependant Thomas, qui I’a Iu dans le conte, nous assure qu’il était
de Parménie et qu’il tenait une autre terre d’un duc nommé Morgan : celui-ci était
breton, et ¢’était son seigneur légitime.”

Gottfried a anaveze stummou all eus ar vojenn neuze, re vBeroul hag Eilhart pergen. Rivalin
< Rivelen a zo un anv brezhonek liammet krefiv gant tiegezh Kerne-Poc’her ha meneget eo
evel tad Tristan e daou skourr ar vojenn, hini Thomas/Gottfried koulz ha hini Beroul/Eilhart.
Diwar-se e c’hellfed goulakaat e klaskas Thomas liammaif an hengoun kembreat ouzh stumm
kerneveurat ar vojenn o lec’hiafi mui pe vui Parmenie e Breizh-Vihan hag o lakaat Rivalin da
vezan tad Tristan tra m’eo Tallwch e Kembre, un anv bet lamet kuit en holl romantou
henc’hallek hag alamanek. Un elfenn all a gas war-du ar memes sofij : ar fed ma kaver meneg
eus emgann Karaez e oberennou Eilhart ha Gottfried, da lavaret eo e daou skourr ar vojenn. E

4 Bédier, 1905, TI, 122-123 ; Loth, 1912, 96-103.

4 La Borderie, 1865, 434-438.

4 Le Baud, 1638, II1, vi-x, 7-9 ; Loomis, 1927, 96-97.

8 Guillotel, 1973, 111, 45, akt 13, 1013-1022 ; 88, akt 22, 1032 ; IV, 120, akt 30, 1024-1034.

¥ Triscanus, abad Sant-Melaine Roazhon goude 1019, a veze lesanvet Tresgonellas. Chédeville, Guillotel,
Tanguy, 2004, 1, 24.

0 Flobert, 1974, 31-41 ; Fleuriot, 1974, 43-56.

51 Marchello-Nizia, 1995, 396 (Gottfried), 264 (Eilhart).

52 ibid, 811.

53 ibid, 394.



romant Eilhart n’eus ket ezhomm da dreuzii ar mor da vont eus Karahes da Lonois, tra m’eo
ret en ober da vont da Gerne-Veur'. Kement-se a lakaas diaes Gottfried war a seblant
peogwir e lec’hias Karke (Karaes) e Bro Arundel, etre Breizh ha Bro-Saoz, ar pezh a zo dispis
a-walc’h™. Karaes eo bro Izolde he daouarn gwenn, merc’h dug Breizh ha c’hoar Kaherdin e
romant Thomas (gwerz. 1069, p. 152-153). Eilhart ha Gottfried a ro deomp anv an dug-se :
Hefelin pe Jovelin, a zo moarvat distresaduriou eus Ho€l, un anv bet roet da zaou penn breton
istorel, Hoél 1lafi, kont Naoned en 10vet kantved ha Hoél II, dug Breizh (1066-1084) a orin
eus tiegezh Kerne ha mab Alan Canhiart. Hefelin/Jovelin a zo o stourm ouzh e wazed Riol eus
Naoned e romant FEilhart, Rugier eus Dolaise (Dol), Nautenis de Hante ha Rigolin eus
Naoned e romant Gottfried. Kement-se a zegas sofij marteze eus emsavadegou gwazed Hoél
IT (1066-1084)°°. Karaez a zo meneget c’hoazh e oberenn Beroul : « Par saint Tresmor de
Cahares. » a dou ar roue Marc’'. Er Folie de Tristan diouzh dornskrid Bern, a zever eus
romant Beroul, e tou Izolde « sainte Estrestine »8 a vefe un distummadur eus santez Trifin>’.
Tremeur ha Trifin a gas ac’hanomp war roudot Konveur, Konveur mojennel diantav, evel ma
voe deskrivet e Buhez sant Gweltaz gant Vitalis®®. Ur sant breton all, bet e darempred gant
Konveur ivez, a zo meneget gant Beroul hag er Folie eus Bern : sant Samzun, azeulet e daou
du da Vor-Breizh, e Kerne-Veur hag e eskopti Dol pergen®. E korn-bro Dol emaii Menez-
Mikaél, un anv-lec’h a gaver ivez e Kerne-Veur. Kouent Saint-Michael’s Mount a voe roet da
abati Menez-Mikaél®>. Menez-Mikaél Kerne-Veur a zo meneget gant Beroul evel ur
marc’hallac’h bras (gwerz. 2733-2744, p. 75) padal n’eo ket ken sklaer e Folie Oxford a ra
anv eus eured abad Menez-Mikaél, e Normandi moarvat® , nag ¢ Romant Eilhart a skriv a-
zivout ar marc’hallac’h meneget gant Beroul :

A ce moment-la, il se tenait une foire dans une ville du pays. Pilose demanda a
Tristrant de lui indiquer le chemin qui y menait. Il y avait en Cornouailles une
autre ville du méme nom ; toutes deux s’appelaient Saint-Michel-du-Rocher. Elles
étaient presque aussi opulentes I’'une que 1’autre et chacune avait une foire a la
Saint-Michel™.

Met Sancte Mychele Alagrevie eo an anv roet gant tammskrid Stargard®. Al lec’h-se a
vefe Lokmikael-an-Traezh e Bro-Dreger kentoc’h eget Menez-Mikaél e Normandi®.
Ouzhpenn-se, Pilose, ar c’hannad kaset gant Izolde davet Tristrant e Karaes, a ya d’ar foar
dalc’het er memes bro — Breizh-Vihan eta - kent lestrafi da zistreiii da Gerne-Veur. N’emaii
ket gwall bell Lokmikael-an-Traezh eus Lanneur a vefe bet unan eus lec’hiol-annez

54 Marchello-Nizia, 1995, 375 : « Lorsqu’il arriva a Karahes, Tristrant prit la téte de trois cents chevaliers, qui
étaient tous fins préts, et il se rendit dans son pays d’origine. » ha 346 : « Une fois arrivés sur la cote, ils
(Tristrant ha Kéhénis / Kaherdin) continuerent leur voyage en bateau... »

> ibid, 625. Arundel a zo e Sussex. gw. notenn 2, 1467-1468.

%% Tonnerre, 1987-94, 62-64.

57 Marchello-Nizia, 1995, 84, gwerz. 3076.

>’ Tanguy, 1998, 136.

% Kerboul-Vilhon, 1997, 151-155.

Konveur®””. Notennomp c’hoazh ez eus ul lec’h etre Kraozon ha Beg Feuteunaod — e-kichen
Beg ar Raz - a voe graet San Michel anezhan e-tro 1321 war portulan ar merdead italian
Petrus Vesconte. Gellout a c’hellfe bezafi an enezennig Sant-Mikael, etre Enez Tristan ha
Douarnenez, pe ¢c’hoazh ar menez Sant-Mikael, e penn gourenez Kraozon, lec’h ma oa chapel
Sant-Mikael Tromel®.

Da glozan

Gellout a reer soiijal e voe stummet mojenn Tristan hag [zolde — skourr kerneveurat
anezhi bepred — e-skeud an darempredou strizh ha stank bet etre Kerne-Veur ha Breizh-Vihan
a-hed ar Grennamzer”. An henoniezh hag al lec’hanvadurezh a ziskouez ez eus bet
darempredou stank hag a-gozh etre korn-bro Douarnenez ha mervent Enez Preden. Ar boblafs
beziet e bered sant Urnel (parrez Ploveur) a oa orin eus korndg ha mervent Enez-Preden, hag
implijet e vefe bet ar vered-se adalek 350”°. Diouzh un tu all eo puilh a-walc’h an anviou-
lec’h o kregifi gant Plou- er c’horn6g da Gemper, poblet mat e oa ar c’horn-bro, eta, gant
divroidi deuet eus Kerne-Veur evit ar braz anezhe. Arabat disoijal eo stag ar vro-se ouzh
mojenn Kér-Is ivez, e Douarnenez koulz hag e Bro-ar-C’hap, evel m’eo stag mojenn
Lionesse, an douar beuzet, ouzh Land’s End hag an Inizi Scilly e Kerne-Veur''. Lionesse,
peuzheiivel ouzh Léones, n’hell ket bezan dre zegouezh ha ne vefe ket souezh e vefe aet
mojennou ha hengouniou zo gant an hent darempredet-se, etre Kerne-Veur ha Kerne, hed-ha-
hed ar Grennamzer. An darempredou-se a zeu war wel er romantou zoken : Eilhart eus Oberg
a gont penaos Tristan, hag efi e Breizh-Vihan, « se mit en route et alla inspecter tous les
bateaux cornouaillais. [...] il erra entre les navires jusqu’au moment ol un marchand de
Tintaniol le prit avec lui dans I’intention de I’amener a sa dame, la reine, et a son seigneur le
roi.”>» Er Folie Tristan miret e dornskrid Oxford e vez deskrivet kastell Tintagel, «la
surjurnout Marce 1i reis, Od Bretuns e od Cornwaleis.>» Ar ¢’henwerzh-mor etre Breizh-
Vihan ha Kerne-Veur ; Bretoned ar c’hevandir annezet eno, abaoe aloubadegou an Normaned
pe diwezhatoc’h, adalek 1066, pa voe aloubet Bro-Saoz gant Gwilhom, dug Normandi, gantafi
en e arme un toullad brav a aotrouien vreton a Vreizh-Uhel™ : sede div elfenn istorel ken
anavezet er Grennamzer m’int bet dezrevellet el lennegezh.

Diouzh un tu all e verzer penaos, e Breizh, mojennou roue Marc’h e zivskouarn
marc’h ha Tristan zo lec’hiet er memes korn-bro a Gerne-Izel, eus gourenez Kraozon da veg
Penmarc’h, gant Douarnenez e kreiz. Anv Konveur, zoken, a zo bet staget ouzh hini Enez-
Tristan e Buhez sant Samzun skrivet gant Alberz Vraz e 1636 :

Le tyran Comorre, ayant été averty de I’arrivée du Roy (= Judwal) & du solilevement
universel, assembla ses forces & fit un gros de cinquante mille hommes & pratiqua

%7 Bourges, 1996,425-426.

601-609 ; Irien, 1986, 167-188.

70 Chédeville, 1984, 30, diwar labouriou P.R. Giot.

"I Tanguy, 1998, 143.

7 Marchello-Nizia, 1995, 378.

quinze mille Danois, Normands, Frisons & gens ramassez de diverses Nations qui
rodaient la Cote ; lesquels, ayans laissé leurs Navires au Port de 1’Isle Tristan, se
rendirent en I’Armée de Comorre; lequel se sentant assez fort, commenca a tenir la
campagne, & chercher I’armée royale, laquelle il trouva en la plaine qui est entre la
Forest de Gerber (ou de présent est I’abbaye de Nostre Dame du Relec, ordre de
Cisteaux) & l’entrée de la Montagne d’Aré, en la Paroisse de Plouneour-Menez,
Diocese de Leon, quatre lieues de la ville de Morlaix”.

Padal eo diaes gofit ha graet eo bet al liamm-se gant Alberz Vraz dre zegouezh, dre e ijin pe
choazh diwar hengouniou kozh anavezet gantafi ha kollet abaoe.

Hag Enez-Tristan ne vefe ket bet lec’h-annez Neptune Hippius ? En hengoun
iwerzhonat, Labraid Loingsech - a c’heller tostaat ouzh March mab Meirchiawn hag ouzh
roue Marc’h Kerne, eta — n’eo ket Nechtan e-unan, met e dad. Nechtan, Neptune ha Napat, a
zo tri anv savet diwar an hevelep gwrizienn indezeuropek *nepot-, da lavaret eo, «an
diskennad » pe « an niz, mab ar c¢’hoar »'0. Ar ger latin nepos, gant ar ster usveneget, a zo
testeniakaet adal an trede kantved e Enez-Preden, war enskrivaduriou savet gant Bretoned’”.
Hogen, Tristan eo niz Marc’h, mab e c¢’hoar Blanchefleur, hag e vab a-wechou zoken, hervez
enskrivadur Fowy. Kinniget eo en driadenn 73 evel Drystan eil March, da lavaret eo mab,
warlerc’hiad pe hér March’®. Ur c’hendegouezh all marteze : Jacques Chocheyras en deus
tostaet mojenn Tristan ouzh gwengel Thésée ha kavet en deus perzhiou boutin’. Hogen, mab
Poseidon eo Thésée®. El lennegezh a sell ouzh Danvez Breizh eo moarvat romantol Tristan
hag Izolde — ne vern pe stumm e ve — a ro ar muiafi a lec’h d’ar mor®. Koun eus an
darempredou-mor etre ar broiou keltiek e-kerzh ar Grennamzer Uhelafi pe marsofj eus
kredennou koshoc’h c’hoazh ? Erfin, petra sofijal eus ar vaouez yaouank, fichet-kaer evel ur
brifisez, a veve e Douarnenez e-tro ar 4vet-Svet kantved goude JK, hag a voe kavet hec’h
arched plom dres e-tal da Enez Tristan® ? Hendadez Izolde a vefe ?

Tristan hag Izolde, pe kentoc’h Drustagnus hag Ousilla, a zlefe bezaf brudet a-walc’h
e Kerne-Veur er 6vet kantved evit ma vefe enskrivet o anviou war piler Fowy hag evit ma
vefe staget o mojenn ouzh ar penn breton istorel Konveur, a renas war daou du Mor-Breizh da
vare ar rouantelezhiot doubl. Outaii e voe staget ivez mojenn roue Marc’h e ziskouarn
marc’h. Gellout a reer kredifi ne voe ket dre zegouezh. Mojenn Tristan, Izolde hag ar roue
Marc’h a hafival bezafi kalz koshoc’h eget ar mare ma voe skrivet romantou diwarni. Ha
perzh Bretoned ar c’hevandir er vojenn-se a hafival bezafi bet ivez krefivoc’h ha koshoc’h
eget ma kreder alies.

